
ven cun la speronza ch’il curtin en claustra
vegni mal a pitir entras purginas ne garniala,
mobein ch’el flureschi ad in flurir e vegni cul
temps a purtar fretgs madirai.

Quer detti Dieus!
Per 1"academia rom. il ,curtin”
Guglielm Gadola, stud.

Rapport sur la 27avla redunonza generala della
Romania ils 13 e 14 d Uost 1922 a Sedrun.

Per igl onn 1922 ha la Romania teniu giu sia re-
dunonza gen. ils 13 e 14 d’ Uost a Sedrun, la patria de
Pieder de Pultengia. L’ emprema part della fiasta ha
giu liug el vitg historic de Camischolias, nua che rev.
Sur Carli Fry pren il plaid, festivond la seriusa regur-
dientscha dil berschament de quei vitg avon 100 onns.

Returnai a Sedrun entscheiva la redunonza popu-
lara sin «Cadruvi». Rev. Sur Cal. Simeon benevente-
scha la Romania a Sedrun. Il president della Romania,
sgr. Dr. Gion Darms salida la roschada ed engrazia per
I’ exemplarica organisaziun della fiasta. El seregorda
della mort d’in meriteivel commember della Romadnia,
sgr. mistral Giach. Giusep Condrau, Suonda il profund
plaid festiv, tenius da rev. sgr. can. G. Al. Brugger, ti-
tulaus «Religiun e nazionalitat».

Il commers official ella sala dil hotel Alpsu ha priu
in stupent dequors. Denter la roscha d’ oraturs, che han
delectau la redunada, menzionein nus mo il plaid offi-
cial de sgr. prof. Dr. P. Tuor sur dellas novas colurs
della Romania verd-alv-tgietschen, portadas per I' em-
prema gada quei di a Sedrun.

Glendisdis ein ils commembers seredunai cun la
bandiera en malencurada tier il requiem per ils com-
members defuncts romanians. Rev. P. Maurus ha en in
bi riug recommandau quei act pietus.

Ord la redunonza de tractandas menzionein nus
il suondont: Approbaziun dil quen e reelecziun dil cas-
sier sgr. scol. G. B. Simonet; giavisch ded explotar me-
glier la nova fontauna d’ entradas, la classa de com-
members collectivs, il qual vegn surschau ad ina com-



207

missiun de propaganda; igl Ischi vegn stampaus en 1000,
il Tschespet en 1200 exemplars; ariguard la recepziun
de novas societats ella L. R. mantegn la Romania il
pugn de vesta representaus igl onn vargau a Guera;
per proxim liug festiv in liug della Foppa; elecziun dils
delegai tier la redunonza gen. della L. R.; elecziun dil
comite: Gion Berther, lic. rer. nat., Mustér, pres., R.
de Toggenburg, jur., Laax, vicepres., Fl. Venzin, theol,,
Selva, actuar, rev. sgr.prof. Aug. Giger, Sviz e sgr. Dr.
Gion Darms, Falera; revisurs de quen: sgr. Dr. C. Hess

e scolast Baseli Giger, Mustér.

e ¢ L O

Rapport della cassa per 1921—23.

Entradas.
Per Ischi, annada XVII . . . . . . 1576.20
Per Ischi, annadas pli veglias . . . 53.00
Per Nies Tschespiet, annada I. . . . 1867.10

Donaziun Sur Camathias per edir

Nies Tschespet . . . . . . . 1000.—
Subsidi ‘della Ligia Rom. per 1922 e 23 2700.—
Contribuziun da commemb. de familia 59.50
Ord libret della banca . . . . . . 1050.—
Saldo per 1921 e tscheins dil check postal 62.50
Recav dellas fiastas per cartas, pindels etc. 95.45

Total fr. 8463.75

Expensas.

Stampa digl Ischi XvII . . . . . . 220850
Quosts de Nies Tschespet I. . . . . 3463.50
Capetschas, tschentas, futeral per la

la‘bandiera . .. . . . . . . . 39—
Spesas digl archivariat per spediziun,

francaturas, material, lavur etc. . 382.90
Dau a quen per lavur vid Ischi XVIII

e Nies Fschespet Th:. . . . . .. 1288.75

Total fr. 7735.65
Resta en cassa e sil check postal .
Libret della banca Nr. 95423

728.10
835.75

Facultat ils 20 d’ Uost 1923 1563.85

De haver tier igl archivar della Romania ein aunc Ischi X

X, XI, XII e XIII sco era ,Nies Tschespet I annada.

